
DA VIDA E DA OBRA
DE ROBERTO BLANCO TORRES







l. LIMIAR

O 3 de xullo de 1998 a Real Academia Galega acordou dedica-lo Dia das
Letras Galegas de 1999 a Roberto Blanco Torres, excelente poeta galego nun
tempo de importantes poetas e un dos grandes xornalistas na Espana dos
anos vinte e trinta. Autor de libros non reeditados e escritor nunca estudiado,
a designacion académica sorprendeu a non poucas persoas, algunhas —bas-
tantes— do eido literario. Se as catro décadas ominosas do franquismo foron
adversas para certos escritores galegos, € moi dificil atopar un escritor repu-
blicano tan sometido a unha tan dura lei de silencio.

A bibliografia activa e pasiva de Roberto Blanco Torres era, o 3 de xullo
de 1998, certamente precaria; hoxe —primeiros de abril de 1999— as reedi-
cions, escolmas, traducciéns, estudios e outros traballos ofrécennos un mate-
rial que xa nos permite achegamentos precisos d vida e 4 obra dun escritor
tantas décadas marxinado. O lector conta con aportacions valiosas de Juan
Blanco Valdés, Xesus Carballo Solifio, Xosé Maria Dobarro, Clodio
Gonzdlez Pérez, Ramén Nicolds Rodriguez, Marcos Seixo Pastor, Marcos
Valcércel e Miro Villar. A primeira pedra deste edificio erudito pixose nas
Xornadas sobre a vida e a obra de Roberto Blanco Torres que celebrou o
concello de Cuntis o 18 e 19 de setembro de 1998!. Estd a punto de publicar
Edicions Xerais de Galicia as correspondentes Actas, que recollen as inter-
vencions de Xosé R. Barreiro Fernandez, Xosé L. Méndez Ferrin, Arcadio

1. O programa intelectual desas Xornadas foi desefiado por min. No marco destas Xornadas o conce-
llo de Cuntis ofreceu a edicién facsimile de Orballo da media noite. que eu prologuei.

Lépez-Casanova, Ramén Nicolds... Tamén estd a punto de sair, en Ediciés do
Castro, a Coroa literaria para Roberto Blanco Torres contra a siia morte.
Nestes dias paga a pena visitar, no Museo de Pontevedra, a magnifica e di-
ddctica Mostra organizada pola Asociacién Cultural de Cuntis O Meigallo.

A bibliografia publicada en poucos meses constitie unha excelente defen-
sa e ilustracion de Blanco Torres, figura durante tantos e tantos anos desasis-
tida pola critica e a erudicién. Hai lagoas, sen diibida, pero todo indica que
nas préximas datas algunhas van ser subsanadas.

2. LATIN E PEDAGOXIA

Naceu Roberto Blanco Torres o 18 de marzo de 1891 en Cuntis
(Pontevedra), vila na que seu pai, Pedro Blanco Crespo, era secretario do xulga-
do. Blanco Crespo, que cursara a totalidade da carreira eclesidstica no Seminario
de Lugo, casou con Maria del Carmen Torres Fuentes, mestra, matrimonio que
converte o seu fogar nunha singular “academia™ onde “cursaron™ os seus pri-
meiros estudios os nove fillos, desde os maiores, Henriqueta e Sexismundo, 6
madis pequeno, Roberto. Nesta “academia” habia unha asignatura 4 que don
Pedro, ex-seminarista, lle dedicaba moi especial atencién: o latin. A lingua e a li-
teratura latinas van estar moi presentes nas paxinas literarias de Roberto Blanco
Torres (certos cultismos, citas, peritextos...). Versada en latin era a sda irmd
Leonor, ademais do seu irmdn Xermdn, logo sacerdote. Estd claro que don
Pedro Blanco, como magister latinitatis, era un profesor eficaz.

Contra o que se ten dito, Blanco Torres non estudiou no Seminario.
Quizais o erro veia dun artigo de Vicente Risco no que afirma que o noso
escritor, “jornalista e polemista, de tendenza sempre filoséfica que debe 4
siia educazén, pois ao comenzo iba pra tedlogo...”?

Acerta Risco cando advirte no periodismo de Blanco Torres unha densi-
dade propia de quen ten unha familiaridade cos cléasicos do pensamento, ca-
racteristica esta especialmente sorprendente en quen, fora da batuta do pai,
foi, desde adolescente, un autodidacta. Cémpre recalcar que ningtin dos bié-
grafos de Blanco Torres ten aducido documentos probatorios de que pasou,
como estudiante, polas aulas dun Instituto de Segundo Ensino. Neste punto
ainda vale o exposto polo seu sobrino Mario Blanco Fuentes nos inéditos
Apuntes escritos en 19927,

2. Reseiia a Orballo da media noite, Nos, 75, 15-3-1930, p. 67. (A resenia, anénima, ¢, sen dibida, da
autoria de Vicente Risco).

3. Apuntes sobor da vida e a obra de RBT (Fray Roblanto) feitos polo seu sobriiio..., A Estrada, 1992
(17 folios a maquina).

Quen lea unha parte da obra periodistica de Blanco Torres advertird axifia
as suias moitas e diversas lecturas literarias e non literarias, lecturas que
asombran, forzosamente, nun autodidacta que, desde moi novo, ten como
ocupacion fundamental a de ganarse o pan seu de cada dia.

Chamabase o noso escritor, na acta bautismal, Roberto Maria Manrique
Manuel Raimundo Gabriel Braulio Cirilo Anselmo Eduardo, nomes, algiins,
que explican pseudénimos seus como Manrique de Crespo.

3. EMIGRACION E “HIPERTENSION CIVICA”

Roberto Blanco Torres, rapaz ainda, orfo de nai e pai, emigra a Cuba a
fins de 1906 ou inicios de 1907. Naquel pais, na Habana, residian, desde
habia anos, dous irm#ns maiores, Sexismundo e Nufo, que acollen a este
mozote de 16 anos. Con esa idade, en setembro de 1907, publica “Dous toli-
fios”, un epigrama en galego®, e dous meses despois, un poema de amor,
tamén en galego. A fins dese ano publicalle a revista Follas Novas un artigo
que, xa no titulo, “jIntolerable!”®, define e preludia que o seu traballo vai
estar gobernado polas mellores musas civicas da profesion periodistica.

Antes de cumpri-los vinte anos funda o semanario La Alborada (“Organo
de la colonia gallega en Cuba™)’, que el dirixird, ainda que na cabeceira Fray
Roblanto, pseudénimo seu, s6 figura como “redactor jefe”. O lema do sema-
nario, “Deus fratresque Gallaicae™®, expresa ben a dimensién relixiosa de
Blanco Torres e o seu compromiso con Galicia.

En 1915 funda outro semanario, La Tierra Gallega, en cuia cabeceira
consigna: “Programa: Contra los farsantes”. De novo o civismo e a rebeldia
guiando o labor periodistico de Blanco Torres. Non podia ser doutro xeito
nunha publicacion periédica que se titula como o famoso semanario de
Curros Enriquez (1894-1896). Nunha lembranza ¢ mestre, Blanco Torres
formula: “Tu Tierra Gallega, viril y honrada, resucita, después de veinte
anos, en otra Tierra Gallega, también honrada y viril™.

Blanco Torres, que non naceu nunha rotativa —como dixo, de si mesmo,
Ortega y Gasset—, viviu para as rotativas, para o periodismo escrito. Se al-
guén creu na palabra como arma de convivencia, de civilidade e, quizais, de
futuro, ninguén superou nesta crenza a Roberto Blanco Torres. Foi periodista

4. Follas Novas (La Habana), 29-9-1907.

5. "0 amor”, id.. 15-12-1907.

6. 1d.. 17-11-1907. (O artigo nos seus tres iiltimos pardgrafos estd en galego).

7. O Centro Ramén Pifieiro acaba de publicar nun volume cinco niimeros de La Tierra Gallega (1, 2, 3.
4, 5) e catro de La Alborada (1, 3, 6, 9). Estes catro nimeros obran na Biblioteca da Real Academia Galega.

8. Segundo o “historiador” Benito Vicetto esta locucion latina serviu delema ds irmandifios do século XV.

